
Laqi embarah sayang o laqi dha duma na o seusa dha pklawa baki ni payi
i ¥ alang dha Truku hiya. Laqi dha do o mkla bi kari Truku ni gaya ka duma na, yamu
e 3

~ - cmisa bi ka baki ni payi dha. Duma na o ini kla rmngaw, ini kla gaya uri. Spruun
o - dha bi Imnglung ka uuda nii o iyux saw aji shungi ka hnici kari rudan ni gaya
g% . .
rudan, ni kika matas nami saw endaan rudan seuxal.

Rudan ni laqi

Baki mu,

gaga mhiyug babaw ghuni hiya.

Narat baga na o gaga dmuuy kingal puniq.
Hwinuk na o gaga smbeytaq kingal pucing.
Gisu thmuku ka hiya.

Gisu miying ni mita

tuqir ni liyus samat.

Payi mu,

gaga tluung babaw hrakaw hini.

Iril baga na o gaga dmuuy gasil nuqih.
Lnglungan na o gaga Imnglung tntunun na patas.
Gisu mita brah na ka hiya.

Gisu psramal mseusa gasil nuqih ni

ptrajing tminun lukus laqi na da.

Tama ni bubu mu,
ini mniq alang hini, gaga mniq alang isil.
Iyux keudus ni miying pila, kika qmpah alang isil.

Mdka saw wada meydang ka Inglungan tama ni bubu mu da.

Bsiyaq bi ka jiyax ni hana nami mtqita empxal ni mndha bi,
mdka saw ini psdal ni kseita ka Inglungan mu.

Rmngaw ini mu klai gmbahang ka kari tama ni bubu mu,
mdka saw naqih mu bi Inglungun.

Ini ku dha dsi tuhuy ngangut uri.

Kika naqih bi kuxul mu ni skeuwit ku Imingis.

Ida bi

ungat ixan wah!

Yaku do o,

gisu ku mniq alang hini, bitaq saying.

Iyux saw aji smeeliq pila, kika mniq ku alang hini.

Mdka saw wada embiyax ka Inglungan mu da.

Mita ku baki ni payi mu o mhulis kjiyax,

mdka saw msblaiq bi ka Inglungan mu da.

Qmbahang ku kjiyax, saw mu saw klaun gmbahang ka kari nii.
Mdka saw mtrawah bi ka Inglungan mu da.

Dsun ku dha gmpahan kjiyax, musa hmuma pajiq ni tmabug rudux.
Kika malu bi kuxul mu ni mhulis ku kjiyax.

Kika

balay bi kndsan ta ita Truku.

Smiling ku baki ni payi mu.

Hmuya,

maa namu mniq alang hini?

Yamu hini ka sapah ta.

Hmuya,

maa namu rmngaw kari saw nii?

Yamu ida kari rudan Truku seuxal ka nii.
Hmuya,

maa namu mdrumut balay meudus alang hini?

Yamu laqi nami Truku kana ka yami.
Ana bitaq knuwan, ida nami saw nii.

